
[१]यत्स्वयमभियोगदुःखैरसाधारणैरपाकृतं तदेव राज्यं सुखयति । कुतः।


	

स्वयमा [२]ह्रत्य भुञ्जाना बलिनोऽपि स्वभावतः।

गजेन्द्रा[३]श्च नरेन्द्राश्च प्रायः सीदन्ति दुःखिताः ॥ १६॥








( ततः प्रविशति यम[४]पटेन चरः।)




	

चरः- 

 पणमह [५]जमस्स चलणे किं कज्जं देवएहि अण्णेहिं ।

 [६]एसो खु अण्णभत्राण हरइ जीअं चडपडन्तम् ॥ १७ ॥ (क)

अवि अ ।

 [७]पुरिसस्स जीविदव्वं विसमादो होइ भत्तिगहिआदो।

 [८]मारेइ सव्वलोअं जो तेण जमेण जीआमो ॥ १८॥( ख )









	

(क) प्रणमत यमस्य चरणं किं कार्यं दैवतैरन्यैः।

एष खल्वन्यभक्तानां हरति जीवं परिस्फुरन्तम् ॥

(ख) अपि च।

पुरुषस्य जीवितव्यं विषमाद्भवति भक्तिगृहीतात् ।

मारयति सर्वलोकं यस्तेन यमेन जीवामः ॥









 अभियोगदुःखैः कार्याभिनिवेशजनितखेदैरित्यर्थः । अयं बीजसुखागमः
प्राप्तिर्नामाङ्गम् । बीजेन स्वनीतिप्रयोगेण वृषलस्य सुखा-गमात्सुखप्राप्तेः
इत्थं मुखसंधेर्द्वादशाङ्गनि निरूपितानि । अतः परं यमपटचरवृतान्तः
सर्वोऽपि ‘अवान्तरार्थसंबन्धः संधिरेकान्वये सति’ इत्युक्तस्य स्वपरपक्षानुरक्तापरक्तजनजिज्ञासाराक्षसमुद्रालाभाद्यवान्तरप्रयोजनसंबन्धस्य कथनार्थः । प्रयुक्ताश्च परपक्षेत्यनेन सूचितस्य यमपटचरस्य प्रवेशः ।

 चडपडन्तमिति देशीयं क्लिश्यमानमित्यर्थः ।

		 १ सेप्टेम्बर् २०२१ (तमे) दिनाङ्के ०७:५२ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

